
QORANNOOWWAN COVID-19 YEROON IRRA DARBE 

ILAALCHISEE GAAFFILEE HEDDUU GAAFATAMAN 

Qorannoowwan COVID-19 yeroon irra darbe keessan ammallee hin gatinaa. 

Qorannoowwan COVID-19 keessan ammallee guyyaa xumuura tajaajilaa 

saanduqa irratti eerame darbe fayyadamuuf gaarii ta'uu isaa karaaleen ittiin 

beektan kunooti.  

Qorannoo COVID-19 yeroon irra darbe fayyadamuu nan danda'aa?  

Eeyyee. Washington State Department of Health (DOH, Qajeelcha Fayyaa Isteeta Waashington) hanga 

qoranichi too'annoo qulqullinaa darbetti, qorannoowwan yeroon irra darbe fayyadamuuf eeyyama 

aangawaa (Ingiliffaan) gadi lakkiseera, kanas armaan gaditti ibsina. 

Dabalataanis, qorannoowwan COVID-19 tokko tokko U.S. Food and Drug Administration (FDA, Bulchiinsa 

Nyaataa fi Qorichaa U.S.) irraa dabalata yeroo tajaajilaa ni argatu, kunis guyyoota xumuura tajaajilaa 

haaraa kan saanduqa irratti argitan irraa adda ta’an qorannoowwan kanneeniif kenna. Qorannoowwan 

kamtu guyyaa xumuura tajaajilaa dheereffame akka qaban ilaaluuf Tarreeffama qorannoowwan FDA 

yeroon tajaajilaa dheereffameef (afaan Ingiliffaa fi Ispaanishiin) jedhu ilaaluu dandeessu. Qorannoon 

tokko guyyaa xumuura tajaajilaa dheereffame kan amma yeroon isaa darbe yoo qabaate illee, akkaataa 

DOH tti, qorannichi ammallee too’annoo qulqullinaa yoo darbe fayyadamuu dandeessu. 

Wanti yaadatamuu qabu: Qorannoon yeroon isaa darbe yoo sakatta'iinsa too'annoo qulqullinaa wajjiin 

hojjetame darbe fayyadamuu ni dandeessu. 

Qorannoon COVID-19 yeroon isaa darbe bu'aawwan sirrii ta'an akka naaf 

kennu akkamittan beeka? 

Qorannoon COVID-19 keessan tarkaanfiiwwan qorannoon kun amanamummaadhaan hojjechaa 

jiraachuu mirkaneessuuf fudhatamuu qaban irratti, ajajoota “too’annoo qulqullinaa” jedhamuunis 

beekamu wajjiin dhufa. Yeroo baayyee adeemsa too'annoo qulqullinaa kutaa bu'aa qorannoo keessatti 

waraqaa ajajoota qorannichaa irratti argachuu dandeessu. Adeemsi too’annoo qulqullinaa 

qorannoowwan manatti gaggeeffaman hedduu, sararri “C” tti aane dhufu kan mi'a qorannoo irratti 

maxxanfamee, yeroo saamudaan isa irratti bu'u kan mul'atu ta'uu isaa mirkaneessudha. Yoo adeemsi 

too’annoo qulqullinaa kan hin milkoofne ta'e, qorannicha gatuu qabdu. 

Qorannoon tokkoo akkamitti yeroo tajaajilaa dheereffame argata? 

Oomishtoonni qorannoowwan COVID-19 qo'annoowwan qorannoon tokko hanga yoomiitti fayyidaa irra 

ooluu akka danda'an ilaallatan gaggeessuu qabu. FDA'n guyyaawwan xumuura tajaajilaa dheereffaman 

mirkanneessuuf daataa kana ni hordofa. Qorannoowwan COVID-19 dhaaf yeroo tajaajilaa dheeressuun, 

waa'ee qorannoowwan kunneen yeroo hammaamiif akka turan ilaalchisee daataan dabalataa waan 

dabalamuuf waan baramaadha.   

 

Odeeffannoon kun yeroo qorannoowwan guyyaa xumuura tajaajilaa saanduqa irratti barreeffame irratti 

hundaa’uun yeroon xumuura tajaajila isaanii darbe fakkaatu fayyadamtan irraa deebitanii mirkaneessuuf 

akka gargaaru abdii qabna. Amma qorannoon COVID-19 keessan fayyadamuuf gaarii ta'uu isaa ilaaluuf 

maal gochuu akka qabdu ni beektu: too'annoo qulqullinaaf ajajoota qorannoo qofa hordofaa. 

Qorannichi kun to’annoo qulqullinaa yoo kan darbu ta'e, ammallee nageenya kan qabuu fi itti 

fayyadamuuf gaariidha.  

Hawaasni keenya nagaa fi fayyaa qabeessa akka ta'u eeguuf waan gootan hundaaf galatoomaa! 

